
SOCIJALIZACIJA MLADIH U PRIRODNOM 1
VIRTUALNOM OKRUZENJU

Razvojem tehnologije virtuelna interakcija doprinosi snaznijoj virtuelnoj socijalizaciji mladih.
Cilj ovoga rada je ispitati na koji nacin virtuelni svijet utice na identitet mladih. U uvodom dijelu
rad daje pregled studija koje su se bavile virtuelnom socijalizacijom, a potom donosi kratak
empirijski uklon ka dana$njoj socijalizaciji mladih od Cetrnaeste do dvadeset prve godine.
Anketnim upitnikom nastojali smo ispitati ,.kakvocu* virtuelne socijalizacije u zivotu mladih.
Zadaci naseg istrazivanja bili su usmjereni na propitivanje vrijednosti koje mladi ljudi usvajaju
kroz virtuelnu socijalizaciju, procjenu slike o sebi koju plasiraju u virtuelnom svijetu, te
kompatibilnost virtuelnog identiteta s onim koji je izgraden u porodi¢nom i vr$njackom
okruzenju. Ispitanici su iskazali stavove da je njihov zivot podudaran zivotu koji prikazuju na
drustvenim mrezama, dok smatraju da njihovi vrs$njaci ne zive zivot koji nastoje prikazati na
drustvenim mrezama. Rezultati su pokazali da mladi osje¢aju veéu sigurnost u online komuni-
kaciji negoli uzivo. Takoder, prema njihovom misljenju, vrijednosti koje usvajaju pod stalnim
su uticajem javnog mnijenja. Mozemo zakljuciti da odgojno djelovanje u pripremi odgajanika

za virtuelni svijet treba usmjeriti u nekoliko pravaca: aktuelnosti, istinitosti, privatnosti i slobodi.

Kljuéne rijeci: mladi; mediji; socijalizacija

UvVOD

Intenzivan razvoj informacijske tehnologije doveo je do velikih promjena u svim
sferama zivota Covjeka. Kada se analiziraju posljedice tehnoloskih promjena,
uvidamo olakSan protok informacija, robe, znanja; javljaju se nova zanimanja, nove

uloge, novi nacini komuniciranja i poslovanja, te danas i narocito aktualno, online
nastava. Neke promjene su doprinijele olakSanju svakodnevnog Zivota, ali ne smijemo
zanemariti i drugu stranu, gdje napredak tehnologije daje socijalnoj interakciji novu
dimenziju. Razvojem tehnologije dolazi do novih vrijednosnih orijentacija u
meduljudskim odnosima. Komunikacija se danas ¢esto odvija u sajber prostoru, u
vakuumu vremena i prostora, gdje skoro da nema granica, gdje nema prepreka.
Nerijetko smo u sjeni vlastite i/ili tude anonimnosti, odnosno privatnosti koje nismo
svjesni, sa mislju da njome vladamo. Kako god, rije¢ je o sasvim novom okruzenju,
gdje se odvija neka drugacija socijalizacija, nego Sto je to u stvarnom ,,Zivom*
drustvenom kontekstu — socijalizacija u prirodnom okruzenju. Da li je doista danas
mladim ljudima lakSe komunicirati ,,on-line* nego ,,in-live*?

Virtuelni svijet je sve znacajniji agens socijalizacije, a postaje nuzno promisljati
kako taj svijet uti¢e na razvoj mladih i njihov na¢in razmisljanja, stvaranja sistema
vrijednosti, prikazivanja i/ili prihvatanja sebe. Za mnoge tinejdzere ovo je najcesci
vid komunikacije s vr$njacima. Kroz drustvene mreze mladi ljudi razvijaju, testiraju
i kreiraju svoje drustvene sposobnosti, ali i grade svoj virtuelni identitet. Javnom
komunikacijom, informacijama koje dijele o sebi, postavljajuci linkove pjesama,
reklama ili vijesti izrazavaju stav koji zele objelodaniti pred druStvenom masom.
Time oni prije svega zele predstaviti sebe drugima, ali tragaju i za reakcijom
drugih na to $to su objavili. Ko ima viSe pratilaca, lajkova i komentara on je

on/ona.

SOCIJALIZACIJA U PRIRODNOM OKRUZENJU

Covijek je drustveno biée i samo kao takvo opstaje, raste i djeluje na svoje okruZenje.
Osnovne potrebe za pripadanjem, ljubavlju, sigurnoséu, postovanjem i samoaktuali-
zacijom (Maslow 1982) ili pak potrebe za slobodom, ljubavlju, zabavom i moc¢i
(Glasser 2000) mogu se ostvariti jedino i samo u drustvenom okruzenju. Socijalizacija
predstavlja osposobljavanje individue za socijalni zivot. Socijalizacija je proces
interakcije pojedinca i okoline, ambijenta ili okruzenja u kojem se pojedinac nalazi,
raste i razvija. Svaki pojedinac pod uticajem je vrijednosti i znacenja nekog odgojnog
faktora i/ili agensa socijalizacije, ali takoder on svojim djelovanjem na drustvo pruza
doprinos u konacnoj slici tog okruzenja. Prema Slatini (2006) socijalizacija djecu
priblizava ka nesvjesnoj identifikaciji sa vrijednostima vlastite ili kulture s kojom je

u kontaktu. Samim time socijalizacija nije jednosmjerna; ona je dvosmjerni proces
interakcije u kojem pojedinac uci u dodiru i razmjeni sa svojom okolinom. Ovim
putem sticu se znanja, usvajaju vrijednosti, te razlic¢ite norme ponaSanja koje su
prihvatljive za okruzenje u kojem obitava i djeluje, ali takoder i svojim djelovanjem
i bivstvovanjem pojedinac utice na promjene u okolini. Krech, Cruthfield i Ballachey
(1962; prema First-Dili¢ 1974) navode razliCite pristupe socijalizaciji, pa je tako an-
tropolozima socijalizacija proces prenoSenja kulture s jedne generacije na drugu gdje
je kultura jedan od izvora socijalizacije, dok je pojedinac ,,tvorevina kulture®, ,,nosilac
kulture*, , korisnik kulture* ali 1 ,,stvaralac kulture*. Kod psihologa pristup socijali-
zaciji se kre¢e od aspekata ponasanja koje svaki pojedinac manifestira u interakciji s
drugima, a isticu 1 vazne modele ucenja u procesu socijalizacije kao Sto su imitacija,
identifikacija, individualizacija i personalizacija (First-Dili¢ 1974). Tako npr. Rot
(1972) socijalizaciju razumijeva kao manifestaciju ¢ovjekovih oblika ponasanja. U
procesu istrazivanja socijalizacije kljucno je kako pojedinac dolazi do odredenih emo-
cija, vrijednosti, stavova i crta li¢nosti. Sociolozi poseban naglasak stavljaju na preu-
zimanje uloge odraslih u odredenom drustvu, Sto osigurava stabilnost i razvoj tog
drustva. Goode (1963; prema First-Dili¢ 1974) tumaci proces socijalizacije kao pri-
premu djeteta za uloge koje ga ¢ekaju u odrasloj dobi. 1z pedagoske perspektive so-
cijalizacija je ,,proces nastajanja i razvoja osobnosti u medusobnoj ovisnosti o
drustveno posredovanom socijalnom i materijalnom svijetu okoline. Pritom je osobito
vazno kako se Covjek izgraduje u drustvenog subjekta sposobna da djeluje (Geulen
i Hurrelmann 1980; prema Gudjons 1994: 124).

Socijalizacija je kontinuirani i dinamican proces interakcije pojedinca i drustva.
Pojedinac prolazi kroz proces sazrijevanja, podrustvljavanja, u¢enja i razumijevanja
normi ponasanja. Socijalizacija se moze defininirati i kao ,,proces tijekom kojega
drustvo oblikuje djetetova uvjerenja, o¢ekivanja i ponasanja“ (Vasta i sar. 2005: 448)
ili, jednostavnije, kao proces podrustvljavanja pojedinca (Domovi¢ 2002: 1318;
prema Valjan-Vuki¢ 2009). U Pedagoskoj enciklopediji socijalizacija se odreduje kao
»podrustvljavanje necega, npr. upravljanja, porodi¢nih funkcija, obrazovanja, vaspit-
nih postupaka“ (Potkonjak i sar. 1989: 358).

Prema Raboteg-Sari¢ (1997:423) socijalizacija se u naj$irem smislu definira kao
proces tokom kojeg ljudi stic¢u stavove i vrednote odredene kulture, te uce ponasanja
koja se smatraju prikladnim za pojedince, ¢lanove odredenog druStva. Autorica
posebno istice da je istrazivanje socijalizacije vazno usljed naglih druStvenih
promjena koje ukljucuju i zamjenu normi i vrednota koje mladi zive. MoZzemo
postaviti pitanje da li uopce postoje univerzalne vrijednosti, bezvremenske ili

svevremenske? Da 1i se univerzalne vrijednosti (ako postoje) mijenjaju ili se kroz
vrijeme pomjeraju granice pozeljnog - prihvatljivog - neprihvatljivog ponasanja,
stavova 1 spoznaja? Dolazak u dodir s razli¢itim vrijednostima ne znaci
predodredenost za prihvatanje svega drugacijeg kao pozeljnog. Zapravo, nuzno je
kod djece razvijati kriticku svijest za ocjenu i procjenu onoga s ¢im imaju susret.
Veoma je vazno ne nametati im vrijednosti, bez analize pojave ili stvari. Ukoliko
naviknu da usvajaju vrijednosti bez kriticke svijesti o onom S$to im se namece, bice
izloZeni iskrivljenim vrijednostima u vrsnjackim okruzenjima. Stoga, nuzno je da
odgojno djelovanje uvijek bude posredovanje, u kojem aktivno ucesée ima odgajanik,
a ne prenosenje na pasivnog primaoca informacija 1/ili vrijednosti.

Primarni socijalni kontekst u kojem dijete usvaja prva znanja, vrijednosti,
komunikacijske vjestine, ali i norme ponaSanja je obitelj. Klarin (2006) istice kako
obitelj za dijete predstavlja srediste individualnog i drustvenog Zivota, a iskustva koja
dijete stekne u obiteljskom okruzenju ¢ine temelj socijalnog, emocionalnog i kogni-
tivnog razvoja. Da li ¢e neko dijete biti prihvaceno u krugu vr$njaka umnogome jeo-
dredeno obiteljskim odgojem (Pasali¢-Kreso 2012). Fluidna i otvorena interakcija u
obiteljskom okruzenju razvija socijalne kompetencije svakog djeteta. [zuzetno vazan
impuls u razvoju li¢nosti djeteta je Cvrsta emocionalna veza, stalna asertivna komu-
nikacija 1 uklju¢ivanje djeteta u aktivnosti dinami¢nog obiteljskog Zivota. Zadovo-
ljavajuca interakcija u obitelji determinira i zadovoljavajucu interakciju s vr$njacima,
tj. razvija ,,matricu izgradivanja interakcije i socijalizacije®. Istrazivaci (Hamilton i
Howes 1992, Howes, Hamilton i Matheson 1994, Howes, Matheson i Hamilton 1994,
sve prema Pianta 1999) koji su se bavili interakcijom roditelja i djeteta dokazali su
da kvaliteta tog odnosa utice prvenstveno na dobro izgraden odnos sa uciteljima, a
potom oba ta odnosa impliciraju olakSanu prilagodbu s vr$njacima. Takoder i prema
Miljkovi¢ i Rijavec (2002), da bi dijete ostvarilo i odrzavalo dobre odnose s vr$nja-
cima, ono mora ovladati osnovnim socijalnim vjestinama koje se usvajaju u obitelji,
a Sto kasnije znatno uti¢e na razinu socijalne prihvacenosti medu vrSnjacima i
drustvom.

Igra je najprirodniji nacin ucenja kako stvari funkcionisu u drustvenom svijetu.
Kroz igru dijete usvaja norme i pravila ponasanja koja vrijede za tu situaciju, uvida
irazumijeva druStvene uloge, ostvaruje komunikaciju i rjeSava konflikte s vr$njacima,
vjezba samokontrolu, zadovoljava i suspreze odredene Zelje, prepoznaje i uci da
regulira emocije. Socijalni razvoj predstavlja ponasanja, stavove i afekte sjedinjene
u toj interakciji u koju dijete ulazi s vrSnjacima i odraslim ljudima (prema Brajsa-
Zganec 2003).

Stoga, prema Valjan-Vuki¢ (2009) djeci su u uspjesnoj socijalizaciji potrebna
socijalna znanja koja ukljucuju poznavanje normi glavnih socijalnih pravila grupa
kojima pojedinac pripada i razvijenu jezicku sposobnost (vokabular). Zato je vazno
poticanje komunikacijskih vjesStina i sudjelovanja u svakodnevnim obiteljskim
situacijama. Kroz stvarne zivotne situacije, ako je dijete adekvatno ukljuc¢eno ono
razvija sposobnost socijalnog razumijevanja, prepoznavanja i razumijevanja svojih i
tudih emocija. Socijalno kompetentna djeca nastoje svoje ponasanje uskladiti sa
grupom, u kojoj u komunikaciji ispituju slicnosti i razlike dotadasnjih usvojenih
normi 1 vrijednosti. Socijalna umijec¢a i socijalne dispozicije takoder su sastavnice
socijalne kompetencije, a ona ovisi o sposobnosti regulacije emocija, poznavanju i
razumijevanju okoline i socijalnim vjestinama koje je dijete usvojio.

Sljedeci znacajan faktor socijalizacije jesu predskolske i Skolske institucije. Prema
Katz i McCleallan (2005) i Slunjski (2013) uloga odgajateljice i uciteljice i njen odnos
prema djeci snazno determiniraju sliku koju dijete kreira o sebi, ali i nacin na koji se
prezentira socijalno okruzenje u kojem su prisutne socijalne vrijednosti, empatija,
saradnja, altruisti¢no ponasSanje, kooperativnost, razumijevanje i prihvatanje drugoga
i drugacijeg itd.

MEDIJ KAO VIRTUELNA SOCIJALIZACIJA

Danas je tradicionalni prostor rasta i razvoja djece i mladih sve viSe zamijenjen
novim, ¢esto nepedagoskim prostorom. Za pedagoski akt nuzan je odrasli posrednik,
koga u medijskom prostoru u pravilu nemamo. Medij se sve ¢eSce predstavlja kao
najsnazniji i naintenzivniji faktor socijalizacije djece 1 mladih (virtuelna socijaliza-
cija). Medijska inkorporiranost u svakodnevni zivot pojedinca nuzno kreira, razvija
i pruza nove vrijednosti i drustvene dispozicije (Livingstone, d’Haenens 1 Hasebrink
2001; Ilisin 2003; Milisa 2012; sve prema Bjelobrk 2020).

Ovakva sredina, koja nije prirodna, u kojoj nas o normama i vrijednostima ne uce
kao u obitelji i skoli, izazovna je za odrastanje, sazrijevanje i oblikovanje mladih
zbog neprisutnosti posrednika. Prema Milisa i Toli¢ (2008: 116) pod uticajem
savremene tehnologije ,,nastao je socijalno izolirani pojedinac. Mladi, doduse, danas
imaju vecu mogucénost izbora, ali prati ih kriza identiteta i slabi utjecaj socijetalnih
vrednota (zajednistva) i nesnalazljivost u ubrzanom razvoju tehnicke revolucije®. O
uticaju medija na svakodnevni zivot pojedinca i njegovu socijalizaciju Mandari¢
(2016) istice da tehnoloski napredak uti¢e na pojedinca jer mu mediji oblikuju sva-

kodnevnicu u smislu uticaja na navike, kreativnost, socijalizaciju, komunikaciju, slo-
bodno vrijeme itd.

Mediji su kanali/signali/alati skladiStenja informacija, ali i distribucije i prenose-
nja, pruzajuéi veliku dostupnost, raznovrsnost i brzinu informacija (Kuni¢ i sar. 2017;
Pavelin 2016; Crnobrnja 2014, Zgrablji¢ Rotar 2011). Medu funkcijama medija Rus-
Mol i Zagorac-Kerser (2005; prema Jurc¢i¢ 2017) prepoznaju informaciju, artikulaciju,
agendu setting, kritiku i kontrolu, zabavu, obrazovanje, socijalizaciju i vodstvo, te
integraciju — kroz koje se na mnogo nacina spajaju ljudi, kulture, ideje, vjere i sli¢no.
Zbog uticaja koji mediji imaju na oblikovanje li¢nosti djece i mladih oni postaju ,,dru-
Stvena institucija“ u socijalizaciji (Mandari¢ 2016). Mediji kao socijalizacijski po-
tencijal ,,neposredno utje¢u na djecu i mlade svojim sadrzajima, vrijednostima i
stavovima. U tom smislu, vazan ¢imbenik u odgojno-obrazovnom procesu jest analiza
utjecaja druStvenih mreza na antisocijalna ponasanja te medijska socijalizacija kao
obrazovni i preventivni potencijal® (Bjelobrk 2020: 44). Medutim, vazno je naglasiti
da je svakom djetetu u razli¢itim razvojnim periodima i u razli¢itim situacijama po-
trebna drugacija, specifi¢na podrska. Ne smije se dozvoliti da se podrska u socijal-
nom, kognitivnhom, emocionalnom i socijalnom razvoju samo ili pak najintenzivnije
prepusta interakciji putem medija. Nuzan je ¢ist pedagoski odnos roditelja i djeteta,
odgajatelja i odgajanika, Sto ima za cilj unaprijediti, izgraditi, njegovati odgojne vri-
jednosti i doprinijeti razvoju li¢nosti koji odgovara smislu odgoja. Za covjeka koji
treba funkcionisati u prirodnom i realnom drustvenom okruzenju neophodno je da
vjestine za zivot sti¢e ponajvise u prirodnom okruzenju. Tokom odrastanja i susreta
s drugima djeca mijenjaju intenzitete svojih potreba, nac¢ine zadovoljenja istih, kao i
sposobnosti, interese, zelje i dr. U zivotu djeteta potrebna je odrasla osoba koja ¢e
posredovati u razvoju li¢nosti, kako bi dijete bilo spremno za zivot u prirodnoj sredini,
ali 1 virtuelnom svijetu. Svrsishodno koristenje tehnologije zapravo pomaze mladom
¢ovjeku u svakodnevnoj komunikaciji — koju ne bi mogao ostvariti ,,off-line; u uce-
nju, obrazovanju, pra¢enju inovacija, brzoj razmjeni informacija itd. Tako Poto¢nik
(2007: 107) smatra da uticaj medija i tehnologije biva ,,sve znacajnije podrucje iz
perspektive slobodnog vremena, oblika ucenja, ili, najsire, svakodnevnog zivota.
Nove tehnologije mijenjaju pristup informacijama i time snazno utjecu na smjer i sa-
drzaj socijalizacije mladih®. S druge strane, svakodnevno koristenje medija ¢ini da
dijete po¢ne drugacije dozivljavati kinerneticki prostor, jer ,,(pre)brzo prevazilazi sta-
nje izazova, taj svijet za njega pocinje izgledati stvarno, predmetno i istinski; on po-
staje dokuciv, izvor stalne zabave, prostor privla¢nih sadrzaja interaktivnog karakter,
mjesto sklapanja prijateljstava, izgradnje uvjerenja, elektronskom simulacijom osmi-

$ljeno jedino dvoriste za igru — kibernetsko dvoriste* (Camo, Osmi¢ 2020: 370). Ni-
kodem i saradnici (2014: 214) isticu da stalno koriStenje medija podrazumijeva ,,sa-
motnu, asocijalnu i potencijalno ovisnu djelatnost koja ¢e, posebice kod djece, dovesti
do ,,opsesije tehnologijom* i povlacenja iz drustvenog ,,off line* svijeta obitelji i pri-
jatelja u nove “virtualne svjetove™. Konkretnije, dopusStanjem da virtuelni prostor
bude dominantniji u odnosu na prirodni, javni, drustveni, dobijamo generacije koje
se slabije snalaze u drustvenoj sredini ,,off-line*. S tim u vezi moguce je uociti
da virtuelna socijalizacija kreira niz novih specifi¢nosti u generacijskim karakteri-
stikama.

Interakcija izmedu mladih nije ogranic¢ena prostorno ni vremenski, ali moze i ¢esto
jeste sakrivena izmedu plasta virtuelnog identiteta, socijalnih odnosa i stvaranja novih
vrijednosti virtuelne zajednice. Radojkovi¢ i Mileti¢ (2006) navode da je pojam
virtuelne komunikacije izveden iz ,,virtuelne stvarnosti, a $to podrazumijeva pravu
stvarnost, ali i prividnu stvarnost, pa se ¢ovjek perceptivno, emotivno i kognitivno
prebacuje u neku drugu realnost, koja nije niSta nestvarnija od materijalne.

Etimoloski virtus, na latinskom jeziku znaci ,,snazan, jak, sposoban, ali i skriven,
koji se ne pojavljuje, ali se moze pojaviti, potencijalan i eventualan; i nestvaran,
zamisljen, uobrazen“ (Radojkovi¢ i Mileti¢ 2006: 162). Virtuelno bismo mogli ¢ak
prevesti kao zamisljenu snagu ili prividnost. Komuniciraju¢i iza virtualnih identiteta
nastojimo sebe prikazati kakvim bismo zeljeli da nas drugi vide u prirodnoj socijalnoj
percepciji. Nazalost, postavlja se pitanje da li danaSnje virtus drustvo zahtijeva od
mladih ljudi imperativ srece ,,ruziCastih slika“, mo¢nih identiteta koje podrazavaju
mase svojim kvantitativnim potvrdivanjam svidanja i dijeljenja. ,,Digitalno doba
rezultira dodavanjem, brojanjem i zbrajanjem ,lajkova“ i tako se prikupljaju
simpatije, a naracija sve vise i viSe gubi znacenje jer se sve pretvara u uc¢inkovitost i
efikasnost. Sve ono §to se zapravo ne moze zbrojiti, prestaje biti ili postojati, zapaza
Mandari¢ (2016: 7). Nametanjem takvog stila Zivota mladima, koji gledaju $ta njihovi
vr$njaci podrzavaju i slave, javlja se potreba za pripadanjem toj virtualnoj masi.
Nemoguénost odgajanika, koji jos uvijek potrebuju pedagosko vodstvo, da procijene
Sta je pozeljno ponasanje a Sta nije moze dovesti do toga da pocnu pratiti trendove
koji nisu drustveno prihvatljivi. MoZe se javiti frustracija ako se ne zadovolji potreba
za pripadanjem, ako se ne ispune zahtjevi virtuelnog drustva i sl. Stoga, u odgojnom
rastu, dijete i mladi Covjek trebaju posrednika u izazovima i vrijednostima koje mu
se nude.

Mediji imaju ambivalentnu ulogu pri stvaranju socijalizacijske sposobnosti kod
djece, posebno mladih. S jedne strane, kreiranjem slike o svijetu koji ga okruzuje

mladi ¢ovjek oblikuje vlastite pojmove o kvalitetu zivota i sistemu vrijednosti koji je
najcesc¢e jednak sistemu virtualnih zajednica. S druge strane postoji opasnost
manipulacije gdje se ugrozava identitet pojedinca. Pitanje je da li dijete i mladi Covjek
moze dovoljno zrelo procijeniti $ta je njegov stvarni identitet i Sta o tome zeli dijeliti,
a Sta je prividni identitet koji zeli prikazati ,,public®, bez dopustanja uvida u
privatnost.

Virtuelna socijalizacija podrazumijeva socijalizaciju preko digitalnih medija,
medutim, ono §to se pedagoski zamjera virtuelnoj socijalizaciji, izmedu ostalog, je i
to Sto su elektronske drustvene mreze zasnovane na artificijelnim, gotovo neprirodnim
nadinima komunikacije i druzenja (Pavi¢evi¢ 2010). Cini se interesantnim misljenje
Bodroze i saradnika (2008: 92) da ,,teorija socijalne kompenzacije koja nastoji da
objasni privlacnost ovog vida komunikacije, implicira da bi komunikacija putem VDZ
(virtualne drustvene zajednice) mogla posebno biti zanimljiva socijalno anksioznim,
introvertnim i povuc¢enim osobama, koje bi kroz nju mogle da kompenzuju nedostatak
realnih interpersonalnih vjestina®. Ilisin (2003) je takoder misljenja da djeca koja su
manje socijalno prilagodena i ispunjena koriste medije kao kompenzaciju za
nezadovoljstvo u ,,stvarnom zivotu*. Tapscott (2009) uocava kako je jedna od nega-
tivnih karakteristika net generacije slabljenje socijalnih vjestina. Zato je prekomjerna
izlozenost medijima greska, jer ,,opasnost koju u takvom slucaju predstavljaju ma-
sovni mediji za istinsko ljudsko bivstvovanje uopste se ne moze dovoljno visoko oce-
niti“, zakljucuje Gadamer (2010: 10) i izdvaja da je prije svega vazno da se djeca i
mladi nauc¢e odvaznosti i obrazovanosti vlastitoga suda, u ¢emu je zasigurno potrebno
posredovanje odgajatelja.

Postavlja se pitanje da li mladi ¢ovjek moze izgraditi vrijednosni sistem i usvojiti
moralne vrijednosti sam, bez stvarnog pedagoskog posrednika? Dakako da odgajanik
ima klju¢nu ulogu, medutim nuzno je da bude voden'. Kada govorimo o socijalizaciji
u prirodnom okruZzenju, karakteristi¢no je da su djeca i mladi upoznati s principima
i izazovima ovakvog okruzenja zahvaljuju¢i posredniku, odgajatelju — odrasloj
odgovornoj osobi. U prirodnom okruzenju dijete se od rodenja pedagoski vodi kroz
razlicite situacije i pojave u kojima raste i razvija se u odgovornu i samostalnu li¢nost.
Medutim, kako posti¢i drustveno poZeljne oblike ponasanja s dozom empaticnosti i
altruizma, ukoliko mladi nisu ni dovedeni u situacije da socijalno percipiraju realne
situacije? Na koji nacin ¢e se nauciti adekvatna reakcija na podrazaj koji nismo
dozivjeli kao postojec¢i u druStvenoj zajednici? Da li se kroz virtuelnu komunikaciju

! Vidi pojam ,,moral quidance” u English, Andrea R. (2013), ,,Discontinuity in Learning: Dewey, Herbart and
Education as Transformation®, Cambridge University Press, New York

zivi tzv. diktat sre¢e koji nalaze virtuelni socijates, a ne dostize realnost u kojoj
opstajemo? Zgrablji¢ Rotar (2005) smatra da pasivnost okoline u kojoj djeca odrastaju
(i obitelj i skola) ali i li¢na pasivnost i nespremnost za zivot s medijem doprinose
vecem utjecaju i posljedicama koje mogu prouzrokovati mediji. Za uspjesno
odrastanje u virtuelnom okruzenju i susrete s medijima koji su inkorporirani u svijet
mladih ljudi vazna je medijska pismenost koju posreduje odgajatelj. Tek onda kada
se ,,vrijednosti (socijalne) na pravilan nacin interpretiraju i ,,prenose pojedincu,
mozemo govoriti o funkcionalnoj ulozi medijske socijalizacije (Milisa i Toli¢ 2009:
153). O potrebi posredovanja pise i Livazovi¢ (2009: 109), isticuci kako mediji ,,imaju
presudnu ulogu pri posredovanju drustveno pozeljnih modela zivljenja kojima
oblikuju spoznaje mladih o svijetu i socijalnoj okolini*, a mladi ljudi ,,smatraju se
posebno osjetljivom drustvenom skupinom koja je u fazi izgradnje stavova, usvajanja
i stalnog prilagodavanja socijalizacijskim okvirima i normama ponasanja“.

MEDIJSKA PISMENOST

Pojam medijske pismenosti definira se kao sposobnost pristupa, analize, vrednovanja
i odasiljanja poruka posredstvom medija (Aufderheide 1992, prema Zgrablji¢ Rotar
2005; Hobbs i Frost 2003; Dennis 2004; Rasevi¢ 2014). Medijska pismenost je po-
stala neophodna za potpunu ukljuc¢enost i konzumaciju medija u danasnjem digital-
nom dobu (Jenkins i sar. 2006, prema Okur i Alevli 2018). Sam koncept medijske
pismenosti (pristup, analiza, vrednovanje i odasiljanje poruka) obuhvata razlicita
znanja i vjeStine, Sto je rezultat intencionalnog pedagoskog djelovanja. Prema Gaji¢
i Lungov (2012) adekvatna upotreba medija i racunara ne znac¢i nuzno i medijsku pis-
menost tj. razumijevanje i vrednovanje sadrzaja poruka, svijest o rizicima odredenih
pojava i slicno. Stoga autori naglasavaju da bi mladi bili u stanju da kriticki vrednuju
sadrzaje s kojima dolaze u dodir, potrebno je paznju posvetiti razvijanju medijske pi-
smenosti 1 u porodici i u Skoli.U suprotnom ne mogu kriticki vrednovati ono §to
mediji plasiraju i u $to ih ukljucuju (Milisa i Toli¢ 2009).

Ranije smo pisali o funkcijama medija, istiCu¢i da na globalnom nivou oni pove-
zuju ljude, kulture, ideje. Bitno obiljezje medija jeste sloboda koja se nudi korisni-
cima. Medutim, ,,dozvoliti djetetu neograni¢enu slobodu u sayber prostoru, prije nego
Sto razvije svijest koja ¢e ga voditi, ne znaci dati mu povlasticu njegove prirode da
bude slobodan, nego ga baciti medu zvijeri i prepustiti ga stanju ranjivosti® (Andevski
1 Vuckovi¢ 2012: 99). Ovakva realnost opravdava potrebu za osmisljenim medijskim
opismenjavanjem. Medijsko opismenjavanje, obrazovanje za medije ili medijsko

obrazovanje su razli¢iti nazivi za programe koji su u vec¢ini zemalja zapadnog svijeta
postali dio Skolskog kurikuluma. S obzirom na to da su mediji prepoznati kao
znacajan agens socijalizacije djece i mladih, javila se potreba za formiranjem naucne
discipline posvecene razli¢itim aspektima medijskog odgoja i obrazovanja. Tako se
medijska pedagogija konstituisala kao naucna grana, nastala kao reakcija na ubrzani
razvoj odgojnih nauka i kao potreba za izuavanjem pedagoskih implikacija razvoja
medija (Toli¢ 2008; Milisa, Toli¢, Vertovsek 2009, prema Toli¢ 2009). Medijska pe-
dagogija, uz ostalo, izuc¢ava veze izmedu socio-pedagoskih i medijskih aspekata ko-
municiranja. O’ Sullivan (2003, prema Zgrablji¢ Rotar 2005) upozorava da postoji
potreba za drugacijim nacinom razmisljanja koji trazi da pocnemo Zivjeti ideju o tome
je tendencija o kojoj govori Toli¢ (2008), navodeéi pri tome da uc¢enik mora znati
vladati medijima, a ne mediji njime. Dalje, mediji uticu na socijalizaciju mladih na-
raStaja, pa je krucijalno da o njima ne razmisljamo iskljuc¢ivo u terminima ,,ili-ili*
(pa kazemo da su oni korisni ili Stetni, dobri ili 1081, pozeljni ili nepozeljni), jer mogu
biti 1 jedno i drugo i ,,uticu na druStvenu socijalizaciju i oblikovanje identiteta djece
1 odraslih osoba“ (Zgrablji¢ Rotar 2005: 3). Da li ¢e izlozenost medijskim sadrzajima
biti popracena kritickim stavom prema istim ovisi o medijskom opismenjavanju s
kojim treba poceti od trenutka susreta djeteta s medijima. Imajuci u vidu da se soci-
jalizacija odvija i u virtuelnom okruzenju, u interesu drusStva je ponuditi programe
osmisljenog medijskog obrazovanja kako bismo mlade opremili vjeStinama potreb-
nim za koriSenje medija (Zgrablji¢ Rotar 2005), odnosno ojacali pojedince da na pe-
dagoski prihvatljiv nacin koriste njihove potencijale, ali i da se znaju suprotstaviti
relativizmu digitalne tehnologije (Andevski i Vuckovi¢ 2012). Medijski obrazovana
osoba je ona osoba koja poznaje medije, svjesna je svog svakodnevnog kontakta s
njima i razumijeva kako mediji oblikuju li¢nost (Toli¢ 2009).

Ukoliko nisu stecene osnove medijske kompetencije, medijska socijalizacija je
disfunkcionalna (Milisa i Toli¢ 2009). Kao ishod ostvarene medijske pismenosti,
prema Holloway, Green i Livingstone (2013: 15), imamo djecu koja ¢e ,,biti u
mogucénosti da na efikasan i odgovoran nacin koriste racunare i internet podrzavajuci
dobre meduljudske odnose i promovirajuci kreativnost, samoizrazavanje, i stvaranje
individualnog identiteta“.

VIRTUELNI IDENTITET MLADIH NA DRUSTVENIM MREZAMA

Kako je drustveni zivot u velikoj mjeri odreden globalizacijom, tako su globalni
procesi uzrok brojnih promjena u svim sferama zivota i rada. Globalizacija predstavlja
vrijeme novih moguénosti, ali i izazova; slobode, ali i odgovornosti; smanjivanja
socijalne distance, ali i povecane izoliranosti. lako je digitalni svijet nepregledan,
cesto bez mogucénosti uvida u ono §to se u njemu dogada, to ne umanjuje nasu
odgovornost prema drugima. Naprotiv, velika je odgovornost korisnika za uvazavanje
internet etike, koja se reflektuje kroz postovanje, otvorenost, toleranciju drugog i dru-
gacijeg (Bulatovi¢, Bulatovi¢ i Arsenijevi¢ 2012).

Uprkos tome §to Zivot na drustvenim mreZama nije nista drugo do zivot u kolek-
tivu (isto), on podrazumijeva drugaciju formu komunikacije. Znacajno je da su ko-
munikacija preko drustvenih mreZza i interpersonalna komunikacija face-to-face danas
uneravnotezi (Laba$ 2011). Virtuelna prijateljstva i umreZavanja su jedna od znacaj-
nih odlika generacije digitalnih pridoslica. Dizdar (2012) zapaza kako se danas mladi
u bitnome razlikuju od prethodnih generacija, ponajprije jer su odrasli u potpuno
drugacijem okruZenju, koje karakteriSe izlozenost tehnologiji od ranog djetinjstva.
Neiscrpna dostupnost informacija, moguc¢nost komunikacije i uc¢es¢a u dogadajima
na daljinu nude nove Sanse za ubrzan tehnoloski i civilizacijski razvoj, ali u sebi
istodobno kriju i brojne opasnosti i proturjecnosti. Tako je Brabazon (2007, prema
Andevski i Vuckovi¢ 2012) kljucni problem u vrijeme ubrzanog razvoja novih infor-
macionih i komunikacionih tehnologija izrazila u recenici: ,,Kliktanje zamjenjuje mi-
Sljenje*.

Narocito je aktuelno pitanje drustvenih mreza i u skladu s tim pitanje granica
izmedu realnog i virtuelnog svijeta. Razlic¢itim aspektima i uticajima drustvenih mreza
bave se brojne discipline poput antropologije, biologije, komunikacijskih nauka,
sociologije, pedagogije, psihologije. Drustvene mreZe su iznimno popularni servisi
koji privlace milijarde korisnika. Svojevrstan su planetarni fenomen, namjenski
napravljene tako da sluze kao razradeno sredstvo za komuniciranje i povezivanje
korisnika, a nude moguénost da se na vrlo jednostavan nacin prosiri krug kontakata
sa ljudima i da se on odrzi (Kusi¢ 2010).

Govoreci o granicama koje odvajaju realni od virtuelnog svijeta, zelimo spomenuti
1 istrazivanje Bodroze i saradnika (2008), ¢iji su rezultati pokazali da postoji visoka
podudarnost izmedu pojedinih segmenata ponasanja u realnom i virtuelnom svijetu,
tj. mladi ljudi na gotovo isti nacin uspostavljaju i odrzavaju meduljudske odnose. O
socijalizaciji pise i Livazovi¢ (2009: 119), koji izdvaja da SDM (social develompent

model) proucava proces socijalizacije i izdvaja Cetiri socijalizacijska oblika: prigode
ukljucivanja u aktivnosti s drugima; stepen ukljucenosti i aktivnosti; vjestine potrebne
za sudjelovanje u interakciji 1 pozitivnu podrsku u aktivnostima i interakciji. Kroz
prigode ukljucivanja u aktivnosti s drugim ljudima mladi izgraduju online identitet i
zapocinju proces socijalizacije (Kusi¢ 2010). NajceSce pitanje koje se tice digitalnog
identiteta odnosi se na to da li je osoba uistinu ta kakva se predstavlja u online svijetu.
Mladi ljudi na drustvenim mrezama mogu biti bilo ko, mogu biti one osobe kakve
nisu ili ne mogu biti u realnom svijetu. Milardovi¢ (2010) takoder raspravlja o razli-
¢itim aspektima virtuelnog identiteta. Upozorava da je svijet druStvenih mreza po-
dlozan brojnim manipulacijama. Dodatno, autor isti¢e da anonimnost na drustvenim
mrezama ohrabruje ljude, pa oni uz vecu slobodu komuniciraju nego osobe koje se
predstave imenom i prezimenom.

METODOLOGIJA

Zivot adolescenata odvija se u virtuelnom i kibernetickom prostoru, stoga je cilj naseg
rada da istrazimo socijalizaciju mladih ljudi u prirodnom i virtuelnom okruzenju.
Zadaci istrazivanja usmjereni su na propitivanje vrijednosti koje usvajaju mladi ljudi
kroz virtuelnu socijalizaciju, kako mladi ljudi procjenjuju svoj identitet koji plasiraju
u virtuelnom svijetu, odnosno koliko je on kompatibilan s onim koji je izgraden u
porodi¢nom i vr$njackom okruzenju.

Uzorak istrazivanja je bio slu€ajan i broji 53 ispitanika; 37 ispitanika je Zenskog
pola, a 17 muskog. Shodno predmetu i cilju, ispitanici su mladi ljudi od 14 do 21
godine koji su u 2020/21. godini pohadali srednje skole, i to sa podrucja Sarajeva,
Banja Luke, Kljuca i Sanskog Mosta. Koristili smo metodu teorijske analize i des-
kriptivu metodu. Za potrebe ovoga rada konstruisali smo upitnik i plasirali ga putem
Google obrasca. Upitnik se sastoji od tri dijela. Prvi dio anketnog upitnika se odnosio
na generalne podatke. Drugi dio je sadrzavao 15 pitanja i ispitivao je aktivnost na
drustvenim mrezama, online i ,,inlive* komunikaciju, te sliku o sebi. U ovom dijelu
ispitanici su odgovarali tako $to su birali jedan od ponudenih odgovora i/ili upisivali
odgovor na prazne linije. Tre¢i dio je ponuden u formi Likertove petostepene skale i
sastojao se od 33 Cestice. Od ispitanika se trazilo da zaokruze/odaberu broj koji naj-
bolje opisuje mjeru slaganja ili neslaganja sa navedenim tvrdnjama. Koristili smo
analizu frekvencija i postotaka, a rezultati su prikazani narativno i graficki. Podaci
dobijeni ovim istrazivanjem mogu se stavljati u meduodnos, $to ukljucuje dublju

statisticku analizu, koju nismo ovim radom obuhvatili. Zapravo, mi smo otvorili
spektar novih problema koji bi mogli biti predmetom daljih ispitivanja.

REZULTATI I RASPRAVA

Podaci iz ankete pokazuju da svi ispitanici imaju profil na jednoj ili viSe drustvenih
mreza, i to: Instagram, Snapchat, Facebook, TikTok, Twitter, LinkedIn i druge. Na
samom pocetku zeljeli smo utvrditi koji je omjer koriStenih drustvenih mreza kod
ispitanika (N=53). Prikaz je ponuden u nastavku.

Drustvene mreZe na kojima ispitanici imaju profil

Instagram
Snapchat
Facebook
TikTok
Twitter

Ostalo
LinkedIn
Nemam profil

0 10 20 30 40 50 60

Graficki prikaz br. 1 Aktivnost na drustvenim mrezama

Kada govorimo o vremenu koje u prosjeku mladi ljudi utrose na druStvenim mre-
zama, rezultati pokazuju da njih 43,4% provedu od tri do pet sati dnevno. Vise od sat
vremena prosjecno u toku dana druStvene mreze koristi 26% ispitanika, a kod 7,5%
ispitanika to vrijeme je nesto manje od sat vremena. Provedeno vrijeme preko pet
sati dnevno prisutno je kod 22,6%. Ucestalost koriStenja drustvenih mreza mozemo
prikazati i graficki.

Prosje¢no dnevno vrijeme provedeno na drustvenim
mreZama

0%

Graficki prikaz br. 2 Ucestalost koristenja drustvenih mreza

Zanimalo nas je na kojoj mrezi mladi ljudi provode najvise vremena. Preko 90%
ispitanika je izjavilo da je to Instagram. Takoder, vec¢ina ispitanika smatra da se na
Instagramu osjec¢a najsigurnije. Na tragu ovoga, zeljele smo saznati zbog Cega se
osjecaju najsigurnije na drustvenoj mrezi koju su odabrali. Neki od odgovora uklju-
¢uju mogucénost zakljucavanja profila — prebacivanja na privatni profil; nepostav-
ljanje slika ili informacija o sebi; ve¢a moguénost zastite licnih podataka, itd.
Instagram je takoder drustvena mreza koja je prvi izbor profila na kojem mladi ljudi
dijele najvise li¢nih podataka (ime i prezime, mjesto stanovanja, fakultet, status veze
isl.). Svega 5,7% mladih je izjavilo da uopc¢e ne dijele licne podatke na drustvenim
mrezama. Nadalje, pitali smo kada su najviSe aktivni na drustvenim mreZama, pa je
njih 30 (56,6%) navelo da je to u vrijeme kada su slobodni, 9 ispitanika (16,9%)
kada su usamljeni, 6 (11,3%) kada su sretni, 4 kada su tuzni (7,5%), dok 4 ispitanika
nisu odgovorila na pitanje (7,5%).

Bas kao globalizacija i urbanizacija, tako je i digitalizacija ve¢ promijenila svijet.
Savremeni zivot je postao nezamisliv bez informacijsko-komunikacijskih tehnolo-
gija (UNICEF 2017). Informacijsko-komunikacijske tehnologije oblikuju svakod-
nevni zivot, odreduju¢i nacine misljenja i ponasanja, ucenja i ucesca. Prilike koje
nudi nova tehnologija zahtijevaju vecu participaciju samog korisnika. To znaci da
sudionici moraju vise ,,uroniti* u digitalni svijet, ¢ime se sve vise izoliraju od realnog
svijeta, Sto moze biti razlog slabljenja interpersonalnih komunikacijskih povezanosti
(Labas 2011). Isti autor u radu potcrtava Baudrillardovu tvrdnju o tome da su granice
izmedu ,,stvarne zbilje 1 virtualne zbilje pomucene, postale su nejasne i tesko ih je
razaznati“ (2011: 37). U okvirima ovog rada, narocito je znacajno pitanje izgradnje
identiteta kao rezultata prirodne i virtuelne socijalizacije. Vise od polovine ucesnika
istrazivanja (66%) smatra da je njihov identitet (profil) na drustvenim mrezama po-
dudaran s identitetom u prirodnom okruzenju. Jedno od pitanja u upitniku bilo je da
ispitanici napiSu kako sebe dozivljavaju promatraju¢i svoje profile na drustvenim
mrezama. Odgovori su bili zanimljivi, a mi izdvajamo samo neke opise. To uklju-
¢uje procjenu sebe kao moderne osobe; jednostavne i povucene osobe; sretne i za-
dovoljne; pozitivne osobe; rezervisane, kreativne i obrazovane osobe; zanimljive i
ambiciozne; pozitivne, ali usamljene; smijesne i zabavne; kulturne i odgojene; sre-
tne i moderne; hladne i ozbiljne; lijepe, zgodne i emocionalne osobe. Neki ispitanici
isticu kako ne koriste sve moguénosti drustvenih mreza: Smatram da ne zloupo-
trebljavam pojedine prednosti drustvenih mreza. Ponasam se, tako receno, u skladu
normalnosti na svojim drustvenim mrezama. Razlikujem granice izmedu realnog
Zivota i Zivota na drustvenim mrezama. Koliko god da su drustvene mreze dobre,

duplo su i Stetne. Tako da postovanje granica privatnog i javnog zivota mora po-
stojati (Ispitanik A. K.). Drugi, pak, navode kako se losi trenuci ne dijele na dru-
Stvenim mrezama: Smatram da se prikazujem kao sretna i moderna osoba, ne
postavljajuci svoje loSe dane na internet (Ispitanica V. L.). Interesantan podatak
je da 83% ispitanika navodi kako ovaj opis odgovara opisu koje bi dali o sebiiu
realnom Zivotu.

Prema Kusi¢ (2010: 105), ,,online drustvene mreze djeci i mladima ujedno omo-
gucuju i eksperimentiranje s novim identitetima. U proslosti, na primjer, mladi su
prolazili kroz faze oblacenja (...) kao oblik eksperimentiranja u pronalazenju svog
identiteta. To se nastavlja na online mrezi, ali uz anonimnost koju “Mreza” donosi,
mladi mogu promijeniti godine, spol i druge aspekte fizickog izgleda®. U istrazivanju
smo se usmjerili 1 na pitanje laznih profila na drustvenim mrezama. Od ukupnog
broja ispitanika, njih 16 (30,2%) je imao ili ima lazni profil na druStvenim mrezama.
U tom slucaju, on im najcesce sluzi (je sluzio) da prate nekoga bez njegovog znanja,
komuniciraju s nekim bez otkrivanja vlastitog identiteta, a razlog tome je osjecaj si-
gurnosti iza skrivenog identiteta.

Mladi tokom dana iz navike posjecuju drustvene mreze i pritom pasivno posma-
traju komentare i postove na zidovima prijatelja. Navika koja nije nuzno objektivno
interesovanje ili potreba, nego pak ,.,troSenje vremena“, kod mladih ljudi postaje raz-
log nekvalitetnog koriStenja slobodnog vremena. Upoznavanje i komuniciranje sa vr-
Snjacima preko virtuelnih kanala, zapravo daje iskrivljenu sliku interakcije i
socijalizacije s vr$njacima. Celik (2019: 422-423) je misljenja da, ,,mlada osoba kojoj
drustvena mreza postaje glavni oblik komunikacije i socijalizacije i koja zanemaruje
,»Z1vu* komunikaciju zapravo se udaljava od stvarnosti®, iz razloga $to ,,stvaranju vir-
tualnog svijeta pogoduje generalna frustriranost i drustvena nesigurnost jer one stva-
raju krizu identiteta kod mladih $to dovodi do moguc¢ih oblika nasilja i razli¢itih
oblika rizicnog ponaSanja“.

Virtuelna komunikacija se znacajno razlikuje od one u prirodnom okruZzenju.
Prema rezultatima naSeg istrazivanja 67,9% (36) ispitanika primjecuje da je na dru-
Stvenim mrezama medu vr$njacima vise sukoba, ali i znatno vise ,,hejtovanja“ nego
uzivo. Takoder, svi ispitanici su se izjasnili da se ne ustruc¢avaju da napisu komentar
(ne)slaganja prijatelju, ukoliko imaju potrebu za tim. U pogledu komunikacije s pri-
jateljima koje su ispitanici upoznali online, viSe od polovine ispitanika, tj. 27 mladih
istice kako nemaju prijatelja/e koje su upoznali online, a da s njim/a ¢esto komuni-
ciraju, dok njih 26 istice kako ovakva prijateljstva postoje. Ve¢ina mladih (92,5%)
ima prijatelje s kojima se druze u okolnostima koje ne ukljucuju online okruzenje

i koje mogu pozvati u svakom trenutku kako bi razgovarali o situaciji koju emotivno
i/ili racionalno ne mogu savladati sami ili imaju potrebu podijeliti s njima. Ovi na-
lazi se ¢ine veoma vaznim i pokazuju prisutnost socijalizacije u prirodnom okruze-
nju kod mladih fokusirajuci se, naravno, na ispitanike ovoga istrazivanja. Na pitanje
(u kojem su mogli birati viSe ponudenih odgovora) o tome kako mladi ljudi provode
vrijeme s vr$njacima, kao najces¢i odgovor birano je vrijeme na kafi (71,7%), potom
u Setnji (49,1%), veCernjim izlascima (34%), nastavnim i drugim Skolskim aktivno-
stima (26,4%).

Iznimno vazan segment komunikacije je osje¢aj ugode i razumijevanje od strane
sagovornika. Prema rezultatima istrazivanja, 66% (35) sudionika stava je da se u lic-
noj komunikaciji bolje razumiju medusobno, i oni svoje sagovornike, ali i sagovornici
njih. Stoga, oni s vr$njacima ¢eS¢e komuniciraju uzivo, ali ni na drustvenim mrezama
nemaju puno komunikacijskih konflikata. Medutim, uo¢avaju ¢este komunikacijske
konflikte kod svojih vrsnjaka koji ponekad eskaliraju i u prirodnom okruzenju. Na
dimenziji kontrole emocija, nalazi su nesto drugaciji. Ve¢ina ispitanika, 86,7% (46),
navodi kako im je lakSe kontrolisati emocije online. Ovakvo $to je razumljivo jer ne-
verbalnu komunikaciju koju ¢esto ne mogu kontrolirati u prirodnom okruzenju, u on-
line okruzenju skrivaju ili pak prikazuju kroz emotikone, $to ne mora nuzno biti slika
stvarnog emotivnog stanja.

Zanimljivim se ¢ini da je osje¢aj sigurnosti prisutniji u online komunikaciji s vr-
$njacima i ,,autoritetima‘* u odnosu na ,,inlive* komunikaciju. Pri tome, u komunika-
ciji s vr8njacima i autoritetima, mladi se osjecaju sigurnije online nego uzivo. Situacija
je drugacija u komunikaciji s nepoznatim osobama, gdje su ispitanici iskazali da se
osjecaju sigurnije u interakciji sa strancima u prirodnom okruzenju. Radi lakse pre-
glednosti ovih rezultata, tvrdnje u vezi sa osje¢ajima ispitanika u razli¢itim okruze-
njima prikazali smo u tablici u nastavku rada.

Tablica 1. Osjecaj sigurnosti u virtuelnoj i prirodnoj komunikaciji

Cestice Slazem se Niti se slazem Ne slazem se
niti se ne slazem

Osjec¢am se sigurnije u komunikaciji s 36 (67,9%) 10 (18,8%) 7 (13,2%)
vr§njacima online nego uZivo.
Osje¢am se sigurnije u komunikaciji s 33 (62,2%) 10 (18,8%) 10 (18,8%)

autoritetom (nastavnikom, pedagogom i sl.)
online nego uzivo.
Osjecam se sigurnije u komunikaciji s 7 (13,2%) 10 (18,8%) 36 (67,9%)
nepoznatim ljudima online nego uzivo.

472



Edina Niksi¢ Rebihi¢, Amina Smajovi¢ Socijalizacija mladih u prirodnom i
virtualnom okruzenju
DHS 3 (16) (2021), 457-480

lako ispitanici ne smatraju da zbog aktivnosti na drustvenim mrezama imaju vise
online poznanika, ipak su svi istakli da vode racuna o tome kako svoj/e profil/e na
drustvenim mrezama predstavljaju drugima, jer im je stalo do misljenja drugih. U re-
zultatima mozemo procitati da se 81,1% (43) ispitanika osjeca dobro i da im prija
ukoliko drugi pozitivno reaguju na njihove objave. Smatraju da njihov profil jasno
odrazava njihovu li¢nost, iako neke segmente iz stvarnog zivota ne objavljuju na vir-
tuelnu platformu, jer se ne Zele prikazati u odredenom svjetlu ili pak ¢esc¢e objavljuju
neke pojedinosti kojima zele impresionirati druge. Nadalje, 66% (35) ispitanika su
misljenja da privatne stvari ne treba objavljivati na drustvenim mrezama, $to i ne ¢ine
prema rezultatima istrazivanja. Ovdje je diskutabilno Sta svaki od ispitanika smatra
privatnim informacijama, pa smo se fokusirali na pojedine elemente. Vise od polovine
(56,6%) sudionika status emocionalne veze i trenutno emotivno stanje smatra privat-
nim segmentom njihove li¢nosti i ne dijele na dru§tvenim mrezama. Medutim, ono
Sto vecina ispitanika (84,9%) Cesto dijeli s drugima jesu izlasci s prijateljima, ne sma-
trajuci to privatnoscu.

Nalaz o vrijednostima koje usvajaju na drustvenim mrezama pokazuje da su ispi-
tanici (90,5%) misljenja da su vrijednosti iz obje sredine poprilicno kompatibilne, te
da se njihov zivot u realnom i virtuelnom svijetu bitno ne razlikuje. Interesantnim se
¢ini da njihova percepcija Zivota svojih vr$njaka znatno drugacija, tj. smatraju da se
zivot njihovih poznanika ne podudara sa virtuelnim prikazom tih poznanika (cak
84,9%). Mladi zive imperativ aktuelnih trendova u mladalackom okruzenju, kako
drustvenih mreza, tako i prirodnog okruzenja. Sudionici su misljenja da nerealne slike
zivota na drustvenim mrezama od njih traze pozitivno vrednovanje istih, tzv. ,,impe-
rativa sreée” ,,ruzicastog zivota® i ,,savrSene harmonije. NaglaSavamo i da veéina
ispitanika (94,3%) smatra da na njihove vrijednosti djelimi¢no uti¢u mediji, sponzo-
rirane reklame, svijet mode te pojedini influenseri s drustvenih mreza. Cinjenica je
da tehnologije mijenjaju drustvene forme, norme i obrasce ponasanja. Zivimo u dru-
Stvu koje je posredovano informacijsko-komunikacijskim tehnologijama. NaSe istra-
zivanje je potvrdilo da ovi mediji znacajno uti¢u na preoblikovanje drustvene
komunikacije. Bitno obiljezje tih mreza je da one ukidaju komunikaciju licem u lice,
a da se ,,temelje na impersonalnoj komunikaciji i novoj tehnic¢koj virtualnosti* (Mi-
lardovi¢ 2010: 10), gdje ,,0soba preskace Citave, zaobilazi vec¢ izgradene mreze i
sisteme socijalne interakcije, uskacuci u potpuno nove, nedefinirane i nepoznate
mreze® (Ali¢ 2005: 152).

ZAKLJUCAK

U pedagoskom diskursu socijalizacija zauzima vrijedno mjesto u istrazivackom, ali
i teorijskom odredenju uloge drustva u odgoju, kultiviranju i oblikovanju svakog
pojedinca. Vazan segment istrazivanja u pedagogiji jeste uloga i pozicija razli¢itih
agenasa socijalizacije koji dopunjuju razvoj licnosti djece i mladih. U danasnjici
nemoguce je porec¢i prisutnosti virtuelnog svijeta u zivotu mladih, stoga se javlja
iznimna potreba izucavanja istoga, naroc¢ito u domenu prevencije, oblikovanja i
prilagodavanja jednog takavog agensa kako svrha i smisao odgojnog djelovanja ne
bi otisli u krivom smjeru zbog eventualnih pogresnih uticaja, odnosno kako iskoristiti
sve ono pozitivno §to se nudi u virtuelnom svijetu. Takoder, s tim u vezi, oCituje se
potreba odgoja za buduénost, pa su potrebna metaumijeca, a ne kompetencije koje
su trenutacno aktuelne. Istrazivanjem smo napravili kratak uvid u konstrukt virtuelne
socijalizacije mladih ljudi. Iako je zbog relativno malog broja ispitanika nemoguce
donijeti generalne sudove, ovim ¢emo samo ukazati na neke indikacije koje mogu
biti prisutne kod mladih. Prema rezultatima istrazivanja mozemo zakljuciti da je, s
obzirom na kvantitet prisutnosti u virtuelnom svijetu, postojan prostor za uticaj istoga
na razvoj licnosti i vrijednosti kod mladih ljudi. Medutim, ne moZemo izvoditi
zakljucke o kvaliteti i intenzitetu uticaja na oblikovanje licnosti. Vaznim se ¢ini
spomenuti oprecne percepcije koje se mogu citati u rezultatima, pocevsi od toga da
adolescenti smatraju da je njihov zivot kompatibilan Zivotu koji prikazuju na
drustvenim mrezama, dok smatraju da nije ista situacija kod ostalih vr$njaka. Potom,
u jednom dijelu upitnika kazuju da se bolje ,,snalaze” u komunikaciji sa drugima u
»Hinlive kontaktu, nego u online okruzenju, a potom u pitanjima u kojem se obliku
komunikacije osje¢aju sigurnije pokazuju da je to ipak online okruzenje. Mladi iznose
misljenje da su vrijednosti mladih u prirodnom i virtuelnom okruzenju kompatibilne,
a onda navode da razvoj njihovih vrijednosti ipak jeste determiniran aktuelnim javnim
mnijenjem i sli¢no. Spahnel (2006: 188, prema Milisa, Toli¢ 2008: 126) smatra da
»medijsko obrazovanje mora imati inovativne forme takvog koristenja medija i
medijskog djelovanja, gdje ¢e se razviti mediji koji ¢e imati odgojnu, a ne
manipulativnu funkciju. U tome veliko znacenje ima i medijska didaktika, koja se
bavi koriStenjem (inovativnim) medijima, pogotovo u odgojno-obrazovnim
ustanovama*.

Stoga, odgojno djelovanje u pripremi odgajanika za virtuelni svijet treba pripremiti
u nekoliko pravaca: aktuelnosti, istinitosti, privatnosti i slobode. Prvo je voditi racuna
da ono $to je danas na trendingu nije nuzno i sutra, tj. da je imperativ srece zabluda

474



Edina Niksi¢ Rebihi¢, Amina Smajovi¢ Socijalizacija mladih u prirodnom i
virtualnom okruzenju
DHS 3 (16) (2021), 457-480

u koju mladi ¢esto upadaju. Bore¢i se protiv ideje da djeca i mladi ,,moraju‘ biti
sretni, jer zapravo to ne moze niko ispuniti i garantirati, valja usmjeriti odgojno
djelovanje ka tome da mladi imaju pravo biti sretni, ali ne i da moraju, te da je uredu
ako to nisu u svakome trenutku. Drugo, potrebno je razvijati kriticko misljenje kod
mladih kako bi s dozom sumnje ulazili u ono $to procitaju na virtuelnim platformama.
Trece je razviti potrebu zastite vlastitih podataka, a respektiranja tudih podataka koji
se tiCu osobnog zivota svakog pojedinca. Te naposlijetku, priprema odgajanika za
virtuelni svijet ukljucuje i slobodu kao dio bivstvovanja svakog pojedinca, ali u skladu
sa geslom da moja sloboda zavrSava tamo gdje pocinje tvoja, $to znaci da je svako
od nas slobodan dok ne ugrozava drugoga, ali i odgovoran pri ¢injenju bilo kakvih
aktivnosti.

SOCIALIZATION OF YOUTH IN NATURAL AND
VIRTUAL CONTEXT

Summary:

With the development of technologies, virtual interaction contributes to the stronger virtual socialization
of young people. This paper aims to examine how the virtual world influences the identity of young
people. In the introduction, we reviewed the studies that dealt with virtual socialization, and then we
presented a brief empirical insight into today’s socialization of young people from 14 to 21 years of age.
With the questionnaire, we tried to examine the “quality” of virtual socialization in the lives of young
people. The tasks of our research are focused on questioning the values that young people adopt through
virtual socialization, an assessment of the “image of their own” that is in the virtual world, and the
compatibility of the virtual identity with the one built in the family and peer environment. Respondents
expressed views that their lives matched a life that points to social networks, while they felt that their
peers did not live a life that they sought to portray on social networks. The results showed that they feel
more secure in online communication than in life. Also, opinions are that the values they adopt are
influenced by public opinion, etc. We can conclude that educating youths about the virtual world should

be in several directions: actuality, truthfulness, privacy, and freedom.
Keywords: youth; media; socialization

